






ជំពូក ២
អាណា​ចក្រ​ដើម


មេរៀនទី ៣
តើនៅ​សម័យ​បុរាណ​​អ្នក​គ្រប់​គ្រង និងប្រ​ជា​រាស្ដ្រ
មាន​ទំ​នាក់​ទំ​នង​នឹងគ្នា​យ៉ាង​ដូច​ម្ដេច?




	“នេះគឺជាការបកប្រែក្រៅផ្លូវការ។ សូមយោងទៅភាសាអង់គ្លេស ប្រសិនបើត្រូវការផ្ទៀងផ្ទាត់” ។

ជំពូក ២៖ អាណា​ចក្រ​ដើម
មេរៀនទី ៣៖ តើនៅ​សម័យ​បុរាណ​​អ្នក​គ្រប់​គ្រង និងប្រ​ជា​រាស្ដ្រមាន​ទំ​នាក់​ទំ​នង​នឹងគ្នា​យ៉ាង​ដូច​ម្ដេច?

ជំពូក ២៖ អាណា​ចក្រ​ដើម
មេរៀនទី ៣៖ តើនៅ​សម័យ​បុរាណ​​អ្នក​គ្រប់​គ្រង និងប្រ​ជា​រាស្ដ្រមាន​ទំ​នាក់​ទំ​នង​នឹងគ្នា​យ៉ាង​ដូច​ម្ដេច?

	មុខ​វិជ្ជា៖
	ប្រ​វត្ដិ​វិទ្យា / សិក្សា​សង្គម 

	ប្រធាន​បទ៖  
	តើ​គេបានរៀបចំស្ថាប័នសម័យបុរាណយ៉ាង​ដូច​ម្ដេច?

	គំនិតសំខាន់
	នៅក្នុងសម័យបុរាណ អ្នកគ្រប់គ្រងមានវិធីសាស្ត្រដឹកនាំខុសប្លែកពីគ្នាដើម្បីរក្សាឱ្យបាននូវភក្ដីភាពរបស់ប្រជារាស្ត្រ។
អ្នកគ្រប់គ្រង
ភក្ដីភាព
សម្បថ
ការការពារ
ការពិន័យ

	កំរិត៖  
	អនុ​វិទ្យា​ល័យ 

	ចំ​នួន​វគ្គ និងម៉ោងបង្រៀន / មេរៀន៖ 
	២ ​វគ្គ / មួយ​មេរៀន (១វគ្គប្រហែលពី​៤៥​នាទី ទៅ​៥០​នាទី)

	សម្ភារសិក្សា​ដែល​ត្រូវ​ការ៖  
	ឯកសារ និងលំហាត់សម្រាប់ចែកឱ្យសិស្ស

	ចំ​ណេះ​ដឹង​ត្រូវ​មាន​ជា​មុន៖
	សិស្សត្រូវ​មាន​ចំ​ណេះ​ដឹង​ជា​មុន​ខ្លះៗ តាមរយៈ​ការបំ​ពេញ​លំ​ហាត់ទី១ តាម​រយៈ​អត្ថបទ​មុន​អំ​ណាន។ លំ​ហាត់​នេះ អាច​ដាក់​ឱ្យ​សិស្ស​ធ្វើ​ជា​កិច្ច​ការ​ផ្ទះ មុន​នឹងធ្វើ​​សកម្ម​ភាពខាង​ក្រោម ឬមុន​នឹង​បង្រៀនមេរៀន​នេះ។

	គោលបំណងរបស់​មេរៀន៖
នៅចុងបញ្ចប់នៃមេរៀននេះសិស្សនឹងមាន​សមត្ថ​ភាព​ដូចខាង​ក្រោម៖

	ចំ​ណេះ​ដឹង
	ជំ​នាញ
	ឥរិយាបថ

	១. 	ពន្យល់ពីទំនាក់ទំនង​រវាងពួក​មេដឹកនាំ និងប្រ​ជា​រាស្ដ្រ​នៅក្នុងនគររបស់ពួកគេនា​សម័យបុរាណ ។
២. 	កំណត់វាក្យសព្ទ ដែល​ត្រូវ​បាន​ប្រើប្រាស់នៅ​ក្នុង​ឯកសារ​ដើម ទាក់ទងទៅនឹងកន្លែងទាំងនោះ។ 
	១. ប្រើសម្រង់ឃ្លា​ពីឯកសារ​ ​ដើម្បី​ផ្តល់ជាភស្តុតា​ង​បញ្ជាក់​ពី​​ការ​អះ​អាងរបស់ពួកគេ។
២. អនុវត្តអំ​ណាន​ឯកសារដើម​ដោយ​លិ្អត​ល្អន់។
៣. បង្ហាញអំពីមតិយោបល់អំពីស្ថានភាពដែលពួកគេគួរតែរស់នៅប្រសើរជាងនេះ ដោយប្រើពាក្យក្នុងឯកសារទីមួយ។
	១. យល់ពី​តម្លៃនៃចក្ខុវិស័យផ្សេងៗ​ក្នុងប្រវត្តិសាស្ដ្រ​ដោយនឹកគិត​ស្រ​មៃ​ថា​ខ្លួនជា​អ្នក​គ្រប់គ្រង និង​ប្រ​ជា​រាស្ដ្រ។
២. 	អភិវឌ្ឍឥរិយា​បថចេះ​រិះ​គិតពិចារណា​ចំ​ពោះប្រវត្តិសាស្រ្ត ដែលធ្វើ​ឱ្យ​ពួកគេ​មាន​គំ​និត​វែង​ឆ្ងាយ​ជាង​ពីការយល់ដឹងដំបូងរបស់ពួកគេ។ 




	
​មេរៀន
	សកម្ម​ភាព​​បង្រៀន
	ឯកសារ
	​សនិទាន​ភាព

	ផ្ដើម​មេរៀន
[១០ នាទី]
	១. ការទាក់ទាញចំណាប់អារម្មណ៏សិស្ស៖ កំ​ណត់​ជំហររបស់​ខ្លួន៖
១.១ ដាក់សញ្ញាមួយនៅផ្នែកម្ខាងនៃបន្ទប់រៀនដោយសរសេរថា “ការពារ”  និងសញ្ញានៅផ្នែកម្ខាងទៀតដែលសរសេរថា “​ដាក់​ទោស”។ 
១.២. សួរសិស្សថា: «បើសិន​អ្នកជា​មេដឹក​នាំ​​ប្រទេសមួយ តើអ្នកនឹងធ្វើយ៉ាង​ណា​ដើម្បីឱ្យ​ដឹង​ថាប្រ​ជា​ជន​បានអនុវត្តតាមបទបញ្ជារបស់អ្នកដែរ ឬទេ? តើអ្នកនឹងគំរាមកំហែងដាក់ទោសពួកគេ ឬអ្នកសន្យាថា​នឹង​ការពារពួកគេ? »
១.៣. ណែនាំឱ្យ​សិស្ស​ជ្រើស​រើស​កំ​ណត់​ជំ​ហរ​របស់​ខ្លួន ហើយត្រូវ​ទៅឈរ​នៅ​តាមសញ្ញាដែលតំណាងឱ្យ​ទស្សនៈរបស់ពួកគេ។ សិស្ស​អាចឈរនៅកណ្តាលប្រសិនបើពួកគេមិនប្រាកដថា​ត្រូវ​រើសយក​ជំ​ហរណាមួយ។
១.៤. ឱ្យសិស្សមួយ​ក្រុម​ពីរៗនាក់ មក​ពីផ្នែកទាំង​សងខាង និងពីចំ​ណុចកណ្តាល ហើយឱ្យ​ពួក​​គេ​ពន្យល់​ថា​ហេតុអ្វីបានជាពួកគេបានជ្រើសរើសយក​ជំ​ហរទាំង​នេះ។
១.៥. ពន្យល់ថាព្រះមហាក្សត្រ និងមហាក្សត្រីយានីនៅសម័យ​បុរាណបានប្រឈមនឹងបញ្ហាទាំងនេះដែរ។ អ្នក​ខ្លះ​បានសន្យាថានឹងការពារអ្នកខ្លះបានគំរាមដាក់ទោស ហើយអ្នកខ្លះបានធ្វើទាំងពីរ។ សព្វថ្ងៃនេះពួកគេនឹងសម្លឹងមើលទៅលើប្រភពទាំង​ពីរ ដែលបង្ហាញពីរបៀបដែលពួកគេអនុញ្ញាតឱ្យ​ប្រជាជនដឹងពីផែនការរបស់ពួកគេ។
ឧទាហរណ៍សិស្សអាចគិតថា ការងារនឹងមានប្រសិទ្ធិភាពជាង បើ​គេ​គំរាមកំហែងដល់ការផ្តន្ទាទោសនោះ ព្រោះបន្ទាប់មកពួកគេនឹងមានការភ័យខ្លាច ហើយត្រូវ​តែគោរពអ្នកគ្រប់​គ្រង។ ឬពួកគេប្រហែលជាគិតថាវាមានប្រសិទ្ធិភាពជាង បើ​គេ​សន្យាថានឹងការពារ ដោយសារប្រជាជនមានភក្ដីភាពជាង ហើយ​ប្រ​ជាជន​ក៏​មិនបះបោរដែរ។

	ស្លាក​សញ្ញាមួយសរសេរថា "ការពារ" និងស្លាកសញ្ញាមួយទៀតសរសេរ​ថា "ដាក់ទោស" ។

	សកម្ម​ភាព​នេះ​នាំសិស្សចូល​ទៅ​ក្នុង​ប្រធានបទនៃមេរៀន ដោយអនុញ្ញាតឱ្យ​ពួកគេបញ្ចេញមតិរបស់ខ្លួន និងចូលរួមនៅក្នុងចលនារាងកាយ។

	
តួ​មេរៀន
(៣០​នាទី)
	២. លំ​ហាត់​លើ​វាក្យសព្ទ (១០​នាទី) ៖
២.១. 	ពន្យល់សិស្សថាដើម្បីយល់ពីឯកសារ ដែលយើងនឹងឃើញ​នៅសព្វថ្ងៃនេះ ពួកគេត្រូវការរៀនវាក្យសព្ទមួយចំនួន។ 
២.២ 	ឱ្យ​ពួកគេបំ​ពេញ​លំ​ហាត់​ ២ - វាក្យសព្ទរបស់អ្នកគ្រប់គ្រង។
គ្រូអាច​បន្ថែមពាក្យទៀត​ទៅវាក្យសព្ទនោះ​ប្រសិនបើមានពាក្យផ្សេងទៀតពីឯកសារ​ទី ១ ឬឯកសារ​ទី ២ ដែលសិស្ស​មិនទាន់​ដឹង។
២.៣. 	នៅពេលពួកគេបានបញ្ចប់លំហាត់ ពួកគេអាចប្រៀបធៀបចម្លើយជាមួយនឹងសិស្ស​ម្នាក់ទៀត​ដែលអង្គុយនៅក្បែរពួកគេ។
២.៤. 	គ្រូកែ​ចម្លើយរបស់​សិស្ស​ និងឆ្លើយសំណួរសិស្សបើ​សិន​ជា​មាន​។
២.៥	បញ្ជាក់ថាពាក្យសម្បថគឺជាការសន្យា ប៉ុន្តែមានអំណាចខ្លាំងជាងការសន្យាធម្មតា។ ប្រសិនបើនរណាម្នាក់បំពានពាក្យសម្បថ បុគ្គលនោះនឹងត្រូវទទួលរងនូវការពិន័យយ៉ាងធ្ងន់ធ្ងរពីព្រះ។
៣. សកម្មភាពអំ​ណានលម្អិត (២០​នាទី)
៣.១. 	បែង​ចែកសិស្សជាក្រុមពី៤ ទៅ ៦​នាក់។ ចែក​ឯកសារទី ១ 
ឯកសារ​ទី ២ និងលំ​ហាត់ទី ៣ ។
៣.២. ទុក​ឱ្យ​សិស្សរយៈពេល​១៥​នាទី ដើម្បីបំ​ពេញ​លំ​ហាត់​។
៣.៣.	គ្រូ​ដើរ​ចល័ត​តាម​ក្រុមដើម្បីជួយដល់​សិស្សដែលមានសំណួរ​។
៣.៤.	ឱ្យ​សិស្សចែករំលែកចម្លើយរបស់ពួកគេជាមួយមិត្ដ​រួម​ថ្នាក់។
សម្រាប់សំណួរមួយចំនួន សិស្ស​អាច​ធ្វើ​ការគិត​ស្មានរក​ចម្លើយ​ដោយ​ខ្លួន​ឯង និងសម្រាប់សំណួរផ្សេងទៀត ពួកគេអាច​ផ្តល់ចម្លើយ​ ដោយ​ដកស្រង់ពីឯកសារ​ដើម្បីគាំទ្រដល់ចម្លើយរបស់ពួកគេ។ ធ្វើគំរូនេះប្រសិនបើចាំបាច់។
	• លំ​ហាត់ ២ - វាក្យសព្ទរបស់អ្នកគ្រប់គ្រង











• ឯកសារ១៖សម្បថនៃភក្ដីភាពចំពោះព្រះរាជាស្រីវិជ័យ
• ឯកសារ២៖សន្ធិសញ្ញាពីខ្សែព្រឹត្តិការណ៏ប្រវត្តិសាស្រ្តម៉ាឡេ
• លំហាត់ ៣៖- អំ​ណាន​លម្អិត
	លំហាត់លើ​វាក្យ​សព្ទ អាច​ឱ្យ​សិស្សរៀន​ពាក្យ​ ដែល​ពួកគេត្រូវតែ​ដឹងដើម្បីយល់ពីឯកសារ​​ដែលពួកគេនឹងប្រើនៅក្នុងមេរៀននេះ។

សកម្មភាពអំ​ណានលម្អិត ​ផ្តល់ដល់​សិស្ស​នូវចំណេះដឹងអំពីទំនាក់ទំនងរវាងមេដឹកនាំ និងប្រ​ជា​រាស្ដ្រ និងអាច​ឱ្យពួកគេអនុវត្តការអានយ៉ាងលម្អិតនៅក្នុងក្រុមសហប្រតិបត្តិការរបស់​ពួក​គេ​។ 

	




បញ្ចប់​​មេរៀន
[១០នាទី]
	៤. គំ​និត​ពិចារណា៖
៤.១. ឱ្យ​សិស្សទៅ​ឈរតាម​ស្លាក​សញ្ញា (“ការពារ” ឬ “ដាក់​ទោស”) ដែល​តំ​ណាងឱ្យ​នគរមួយ​ ដែល​ពួក​គេទាំង​អស់​គ្នា​រស់​នៅ​ក្នុង​នាម​ជា​ប្រ​ជា​រាស្ដ្រ​សា​មញ្ញ។​ 
៤.២	ឱ្យ​សិស្សឆ្លើយ​ប្រាប់​អំពីមូល​ហេតុដែល ពួកគេបានធ្វើការជ្រើសរើសយក​ “ការពារ” ឬ “ដាក់​ទោស” យ៉ាង​ដូច្នោះ។ ឧទាហរណ៍ពួកគេអាចនិយាយបានថាពួកគេចង់រស់នៅក្នុងកន្លែងមួយ ដែលជាកន្លែងដែលពួកគេនឹងត្រូវទទួល​បានការពារ ព្រោះចៅហ្វាយរបស់​ពួក​គេ​ជា​អ្នក​មានការទទួលខុស​ត្រូវ​លើ​រឿង​នេះ។ ឬពួកគេអាចនិយាយបានថាពួកគេចង់រស់នៅក្នុងកន្លែងមួយ ដែលជាកន្លែងដែលពួកគេនឹងត្រូវ  ផ្តន្ទាទោសចំពោះការធ្វើខុសច្បាប់ ពី​ព្រោះសង្គមនីមួយៗ​ត្រូវ​តែ​មានច្បាប់​ទម្លាប់ និងសណ្តាប់ធ្នាប់តឹងរ៉ឹង។ សំណួរសំខាន់មួយទៀតដែលត្រូវសួរគឺ៖ តើអ្នកគ្រប់គ្រងចាត់វិធានការអ្វីខ្លះដើម្បីរក្សាអំណាចរបស់ខ្លួន?
៤.៣. សួរសិស្សថា តើវិធីសាស្ត្រការពារ ឬពិន័យមួយណាដែលត្រូវបានប្រើប្រាស់ក្នុងរជ្ជកាល ស្រីវិជ័យ និងរាជាណាចក្រស៊ុលតង់នៃ Melaka (ចម្លើយ៖ ស្រីវិជ័យ៖ ដាក់ទោស។ Melaka៖ទាំងពីរ ដោយសារតែអ្នកគ្រប់គ្រង និងប្រជារាស្ត្រគឺត្រូវទទួលរងការគម្រាមកំហែងអំពីការដាក់ទោសដូចគ្នា។ ការគម្រាមកំហែងដាក់ទោសអ្នកគ្រប់គ្រងអាចមើលឃើញជាការការពារប្រជារាស្ត្រ។  ​
	



	គំ​និត​ពិ​ចារណាជួយ​ឱ្យ​សិស្សពិនិត្យមើលឡើងវិញនូវ​ចម្លើយដំបូងរបស់ពួក​គេ​និង​ក្នុងសកម្មភាពកំ​ណត់​ជំហររបស់​ខ្លួន​ ជាមួយនឹងចំណេះដឹងថ្មីៗពីឯកសារ​បន្ថែម​ទៀត។

	ការវាយតម្លៃ
គ្រូអាចវាយតម្លៃមើលថាតើសិស្សអាច​ចាប់​បានវត្ថុបំណងមេរៀននេះដែរ​ ឬទេ ដោយពិនិត្យ​ទៅ​លើ​ចម្លើយ​របស់​សិស្ស​ទៅ​នឹង​គំ​និត​ពិចារណា និងចម្លើយ​របស់​សិស្ស​ ដែលពួកគេបានសរសេរនៅលើក្រ​ដាស​វាក្យសព្ទរបស់អ្នកគ្រប់គ្រង និងក្រដាស​លំ​ហាត់អំ​ណាន​លម្អិត។










ជំពូក២
អាណា​ចក្រ​ដើម


មេរៀនទី៣
តើនៅ​សម័យ​បុរាណ​​អ្នក​គ្រប់​គ្រង និងប្រ​ជា​រាស្ដ្រ
មាន​ទំ​នាក់​ទំ​នង​នឹងគ្នា​យ៉ាង​ដូច​ម្ដេច?


ឯកសារ​ និង​លំ​ហាត់











សទ្ទានុក្រម
សច្ចាប្រណិធាន៖ ជាការសន្យាដ៏មានអំណាច។ ប្រសិនបើបុគ្គលណាម្នាក់បំពានពាក្យសម្បថ បុគ្គលនោះនឹងត្រូវទទួលរងទណ្ឌកម្មយ៉ាងធ្ងន់ធ្ងរពីព្រះ៖
កតិសញ្ញា៖ កិច្ចព្រមព្រៀង
Annals៖ កំណត់ត្រាប្រវត្តិសាស្ត្រ
រាជា៖ អ្នកគ្រប់គ្រង ឬស្ដេច
[image: ]


	ឯកសារ ១ - សច្ចាប្រណិធានរបស់ស្ដេចនគរស្រីវិជ័យ

	ប្រវត្តិវិទូភាគច្រើនជឿថាអត្ថបទនេះគឺជាផ្នែកមួយនៃសិលាចារឹក ដែល​បានសរសេរនៅ​ក្នុងសត​វត្ស​៧។ សិលាចារឹក​នេះ​ត្រូវបានសរសេរក្នុងភាសាមួយ ដែលគេហៅថាភាសាម៉ាឡេបុរាណ។ វាត្រូវបានគេរកឃើញនៅPalembang ប្រទេសឥណ្ឌូនេស៊ី ដែលជាតំបន់នៃនគរបុរាណរបស់ស្រីវិជ័យ។ ប្រវត្តិវិទូភាគច្រើនជឿថាអត្ថបទនេះគឺជាផ្នែកមួយនៃការស្បថពី​ភក្ដីភាពទៅនឹងស្តេចនគរ​ស្រីវិជ័យ។ ស្តេចចង់ឱ្យប្រ​ជា​​រាស្ដ្ររបស់ព្រះ​អង្គ​សន្យាថានឹងធ្វើអ្វីដែលព្រះ​អង្គ​ចង់​បាន​។
“​ អ្នកទាំងអស់គ្នា៖ បុត្រារបស់ព្រះ​អង្គ រដ្ឋមន្រ្តី មេបញ្ជាការ ព្រះអម្ចាស់ អភិជន ឧបរាជ ចៅក្រម .... murddhaka ប្រធានពលករ អ្នកគ្រប់គ្រង ប្រ​ជា​រាស្រ្ដ​​ អ្នកជំនាញខាងអាវុធ រដ្ឋមន្រ្តី ទាហាន កម្មករសំណង់ karma ...។ ស្មៀន ស្ថាបត្យករ ដង្ខៅទូក នាយ​នាវា ទាសាទាសីរបស់ស្តេច  ទាសករ​របស់ស្ដេច មនុស្សទាំងអស់នឹងត្រូវស្លាប់ដោយពាក្យសម្បថរបស់អ្នកប្រសិនបើអ្នកមិនស្មោះត្រង់ចំពោះខ្ញុំ។”​

*murddhaka & karma: ប្រ​វត្ដិ​វិទូ​មិន​អាច​បក​ប្រែ​មុខ​របរ​ទាំង​ពីរ​នេះ​បាន​ទេ។​

ប្រភព៖ : De Caspari, J.G. 1956. Selected inscriptions from the seventh to the ninth century A.D (Prasasti Indonesia 2). Bandung.




	ឯកសារ ២ - កតិកាសញ្ញាពីកំណត់ត្រាប្រវត្តិសាស្ត្រម៉ាឡេ

	ខាងក្រោមនេះជាកថាខណ្ឌខ្លីមួយ​ក្នុងព្រឹត្តិប័ត្រប្រ​វត្ដិសាស្ដ្រម៉ាឡេ។ ប្រវត្តិវិទូភាគច្រើនជឿថាឯកសារនេះត្រូវបានបង្កើតឡើងដោយបរម​រាជ​វាំង​នៃរាជាណាចក្រស៊ុលតង់នៃ Melaka នេះ។ នៅ​សត​វត្សទី​១៥ស្ដេច​ស៊ុល​តង់ទាំងនេះ ឬព្រះ​រាជា ដែល​បាន​គ្រប់គ្រងផ្នែកមួយនៃប្រទេសម៉ាឡេស៊ីសព្វ​ថ្ងៃ​។

“ ល្អណាស់ខ្ញុំយល់ស្របចំពោះកិច្ចព្រមព្រៀងថា៖ ខណៈពេល​ដែល​ពួកគេទាំងពីរបានទទួល​យកសម្បថ ត្រូវ​តែមានប្រសិទ្ធិភាពលើ​អ្នកដែល​មិន​គោរព​លក្ខខណ្ឌនៃកិច្ចព្រមព្រៀងនេះ សូម​ឱ្យ​ផ្ទះរបស់គាត់ត្រូវដួល​រលំ​ដោយសារបារមី​ទេព្ដា សូម​ឱ្យ​ដំបូលផ្ទះ​ប៉ើង​ធ្លាក់​មក​ដល់​ដី ឱ្យសសរផ្ទះ​ដួល​រលំ​ទាំង​អស់។ ដោយមូលហេតុអ្នកគ្រប់គ្រងម៉ាឡេតែង​ទទួលបាន​បារមី​ទេព្ដា​​ ទើបពួកគេមិនត្រូវប្រើពាក្យ​អា​ក្រក់ណា​ទៅ​លើ​កូន​ចៅក្រោម​ឱវាទ​របស់​ខ្លួន​ទេ​ ទោះ​បី​ជា​ពួក​គេបាន​​ធ្វើ​ខុស​ឬមិន​ស្ដាប់​បញ្ជា​ក៏​ដោយ ដែលជា​ហេតុនាំ​ឱ្យមាន​ការ​​អាម៉ាស់ដល់​ពួក​គេ [អាម៉ាស់​ជាសាធារណៈ]។ ប្រសិនបើអ្នក​គ្រប់​គ្រង​ណា​មួយ​ធ្វើ​ឱ្យ​កូន​ចៅ​ក្រោម​ឱវាទ​របស់​ខ្លួនទទួល​ការ​អា​ម៉ាស់ នេះ​ជាសញ្ញាមួយ​ប្រាប់​ថា​នគរ​នោះ​នឹងត្រូវបំផ្លាញដោយបារមី​ទេព្ដា។ ដូចគ្នានេះដែប្រ​ជា​រាស្រ្ដម៉ាឡេ ដែល​បារ​មី​ទេព្ដាឱ្យ​ពួក​គេ​ត្រូវ​តែ​ថែ​រក្សានូវ​ភាព​ស្មោះត្រង់ មិនត្រូវ​​ក្បត់មេដឹកនាំរបស់ខ្លួន បើទោះបីជាអ្នកគ្រប់គ្រងមានឥរិយាបទមិន​ល្អ ឬដាក់​ទោស​មកលើពួកគេក៏​ដោយ។
កំណែការសម្រាយអត្ថបទពីកំណត់ត្រាប្រវត្តិសាស្ត្រម៉ាឡេ៖
“ខ្ញុំយល់ស្របចំពោះកិច្ចព្រមព្រៀងនេះ (ព្រះរាជាមានបន្ទូល) ខណៈពេល​ដែល​ពួកគេទាំងពីរ (ព្រះរាជា និងនាយករដ្ឋមន្ត្រី) បានទទួល​យកសម្បថនៅចំពោះមុខ​ទេព្ដាថា ប្រសិនបើព្រះរាជា ឬប្រជារាស្ត្រណាម្នាក់បំពានពាក្យសម្បថ ​ទេព្ដានឹងកាច់បំបាក់ផ្ទះរបស់គេ សូម​ឱ្យ​ដំបូលផ្ទះ​ប៉ើង​ធ្លាក់​មក​ដល់​ដី ឱ្យសរសរផ្ទះ​ដួល​រលំ​ទាំង​អស់។ អ្នកគ្រប់គ្រងម៉ាឡេ មិនត្រូវប្រើពាក្យ​អា​ក្រក់ណា​ទៅ​លើ​កូន​ចៅក្រោម​ឱវាទ​របស់​ខ្លួន​ទេ​ ទោះ​បី​ជា​ពួក​គេបាន​​ធ្វើ​ខុស​ឬមិន​ស្ដាប់​បញ្ជា​ក៏​ដោយ។ ប្រសិនបើអ្នក​គ្រប់​គ្រង​ណា​មួយ​ធ្វើ​ឱ្យ​កូន​ចៅ​ក្រោម​ឱវាទ​របស់​ខ្លួនទទួល​ការ​អា​ម៉ាស់ នេះ​ជាសញ្ញាមួយ​ប្រាប់​ថា​នគរ​នោះ​នឹងត្រូវបំផ្លាញដោយបារមី​ទេព្ដា។ ដូចគ្នានេះដែរ​ទេព្ដារំពៃថាប្រជារាស្ត្រ​ត្រូវ​តែ​ថែ​រក្សានូវ​ភាព​ស្មោះត្រង់ មិនត្រូវ​​ក្បត់មេដឹកនាំរបស់ខ្លួន បើទោះបីជាអ្នកគ្រប់គ្រងមានឥរិយាបទមិន​ល្អ ឬដាក់​ទោស​មកលើពួកគេក៏​ដោយ។”


ប្រភព៖ ‘Sĕjarah Mĕlayu or The Malay Annals’. Translated by Brown, C.C. 1952. Journal of the Malayan Branch of the Royal Asiatic Society. Vol. 25, No. 2/3, pp. 26-27.




	លំ​ហាត់ទី ១ -  មុន​អំ​ណាន

	ជាប្រពៃណី មនុស្សជាច្រើននៅក្នុងតំបន់អាស៊ីអាគ្នេយ៍ជឿថាអ្នកគ្រប់គ្រងអាចទទួលបានអំណាចដោយសារតែសាសនា ឬជំនឿអរូបីដែល​ជា​ថាមពលរបស់ពួកគេ។ លក្ខណៈពិសេសនេះបានផ្ដល់ឱ្យ​មនុស្សម្នាក់នូវ​សិទ្ធិដឹក​នាំ​ក្នុង​នាម​ជា​អ្នក​គ្រប់គ្រង ឬជាព្រះ​មហា​ក្សត្រ។ ក្រុមមេដឹកនាំទាំង​នោះ​អាចនឹងបាត់បង់សិទ្ធិគ្រប់គ្រងប្រសិនបើពួកគេបានបាត់បង់ថាមពលនេះ។ ក៏​ធ្លាប់​មានមេដឹកនាំស្ត្រីមួយចំនួននៅសម័យបុរាណក្នុង​តំ​បន់អាស៊ីអាគ្នេយ៍ ប៉ុន្តែភាគច្រើនជនជាតិនៅ​អាស៊ីអាគ្នេយ៍មាន​ប្រពៃណីជឿថាបុរសមានថាមពលជាង ដូច្នេះបុរសតែង​ទទួលបាននូវ​អំណាចបារមី​​នេះជាញឹកញាប់។

គំនិតបុរាណ​ជឿ​ថាអ្នកគ្រប់គ្រងមានអំណាចពិសេសលាយជាមួយជំនឿសាសនាហិណ្ឌូ និងព្រះពុទ្ធសាសនាថាមេដឹកនាំប្រៀប​បានដូចជាព្រះ។ នៅជ្វា និងកម្ពុជាបុរាណជាឧទាហរណ៍ស្ដេចប្រៀប​បានដូច​ជាទេវរាជ ឬស្ដេចទេព្ដា។ ពួកស្តេចត្រូវបានចាត់ទុកជាតំណាងរបស់ព្រះសិវៈ ឬព្រះវិស្ណុរបស់ហិណ្ឌូ។

អ្នកគ្រប់គ្រងម្នាក់ៗត្រូវការមាន​កូន​ចៅ​ដើរ​តាម​ខ្លួន ព្រម​ទាំងមាន​កិត្យានុភាពផង​ដែរ និងដើម្បីធ្វើការងារនៅក្នុងនគរ។ អ្នកគ្រប់គ្រងមួយ​ ដែល​មាន​ប្រ​ជា​រាស្ដ្រ ឬ​កូន​ចៅច្រើន កាន់​តែ​មាន​អំ​ណាច​ខ្លាំង។ ត្រូវមាន​កម្លាំង​ពល​កម្ម​សម្រាប់ការសាងសង់វិមាន និងប្រាសាទ ចូល​រួម​ធ្វើ​សង្គ្រាម និងដាំដំណាំបង្ក​បង្កើន​ផល។

ប៉ុន្តែនៅអាស៊ីអាគ្នេយ៍កាល​ពី​សម័យ​បុរាណ ពុំទាន់​មានមនុស្សច្រើនដូចសព្វថ្ងៃនេះទេ។ គឺដោយសារតែចំនួនប្រ​​​ជាជននៅ​មាន​តិច និងដីដែលអាចប្រើបានក៏​នៅ​មិន​ទាន់​មាន​ច្រើននៅ​ឡើយ ដូច្នេះពេលខ្លះមនុស្សបានធ្វើ​ដំណើរឆ្ងាយពីភូមិរបស់ពួកគេ និងមក​តាំង​លំ​នៅ​ដ្ឋាន​នៅកន្លែងផ្សេង។ ហេតុនេះហើយបានជាពួកអ្នកដឹកនាំបានដើរតាមគ្រប់​គ្រង​ពួកគេ ដោយមាន​សន្ដានចិត្ដទូលាយដល់ពួកគេ និងការផ្តល់ការពារដល់​ពួក​គេ ឬពេល​ខ្លះ​ក៏​​​​ប្រើកម្លាំង ឬការគំរាមកំហែងដើម្បីធ្វើឱ្យ​ប្រ​ជា​ជនព្រម​នៅ​ជា​មួយខ្លួន។

លំហាត់៖
ប្រើប្រាស់ទិន្នន័យដែលអ្នកបានរៀនពីមេរៀននេះ ដើម្បីគូររូបថ្លុកបង្ហាញពី​អ្នក​គ្រប់​គ្រង​ម្នាក់ និងកូន​ចៅ​ជា​ប្រ​ជា​រាស្ដ្ររបស់គាត់​នៅសម័យបុរាណក្នុងតំបន់អាស៊ីអាគ្នេយ៍។ តើព្រះ​មហា​ក្សត្រ ឬព្រះមហាក្សត្រីយានីនឹងនិយាយអ្វី​ខ្លះ​ទៅកាន់អ្នក​ភូមិ? តើអ្នកភូមិ​នឹងនិយាយអ្វី​ខ្លះ​ទៅកាន់​ព្រះមហាក្សត្រ ឬព្រះមហាក្សត្រីយានី?

	លំ​ហាត់​ទី ៣ – អំ​ណាន​លម្អិត

	ចូរមើលឯកសារ ១ ៖សច្ចាប្រណិធានរបស់ស្ដេចនគរស្រីវិជ័យ ហើយឆ្លើយនូវសំនួរខាងក្រោម៖
១. តើអត្ថបទនេះមានប្រភពមកពីណា?
២. តើព្រះរាជាមានព្រះបន្ទូលទៅកាន់អ្នកណា?
៣. តើអ្នកគិតថា គេ​នឹងត្រូវ "ស្លាប់​ដោយ​ចាញ់ពាក្យសម្បថរបស់​ខ្លួន" ដែរ​ ឬទេ?
៤. តើអ្នកគិតថាមានសកម្មភាពអ្វី​ខ្លះ ដែលស្តេចនឹងចាត់​ទុក​ថា​អំ​ពើមិនស្មោះត្រង់?
៥. ក្នុងចំណោមក្រុមមនុស្សដែលបានរៀបរាប់រួច តើអ្នកគិតថាក្រុម​មួយ​ណា​ ដែល​គេ​អាចចាត់​ទុក​ថា​មិនស្មោះត្រង់ចំពោះស្តេច? ហេតុអ្វី?
 
ចូរមើលឯកសារ ២ ៖​កតិកាសញ្ញាពីកំណត់ត្រាប្រវត្តិសាស្ត្រម៉ាឡេហើយឆ្លើយនូវសំនួរខាងក្រោម៖
១. តើអ្នកគិតថាអ្នកណាសរសេរកតិសញ្ញានេះ?
២. តើឯកសារ​មានបានបញ្ជាក់​ថា​ នឹងកើតមាន​រឿងអ្វីចំពោះពួកមេដឹកនាំ ដែលមិនបានគោរពកតិសញ្ញា (កិច្ចព្រមព្រៀង) នេះ ដែរ​​ ឬទេ? ចូរឆ្លើយទៅ​នឹងសំ​ណួរ ដោយពាក្យផ្ទាល់របស់អ្នក ហើយរក​ឃ្លាពី​ឯកសារ​មកធ្វើ​ជា​ភស្តុតាងសម្រាប់បញ្ជាក់​ចម្លើយ​របស់អ្នក។
៣. តើអ្នកណាដែលនឹងដាក់ទោសដល់​មេ​ដឹក​នាំ ប្រសិនបើគាត់មើល​ងាយ​កូន​ចៅ​របស់​ខ្លួន? ចូរឆ្លើយទៅ​នឹងសំ​ណួរ ដោយពាក្យផ្ទាល់របស់អ្នក ហើយរក​ឃ្លាពី​ឯកសារ​មកធ្វើ​ជា​ភស្តុតាងសម្រាប់បញ្ជាក់​ចម្លើយ​របស់អ្នក។
៤. តើអ្នកគិតថានឹង​មាន​រឿង​អ្វីកើតឡើងចំពោះប្រ​ជា​រាស្ដ្រ​ ប្រសិនបើពួកគេបាន​ក្បត់? 

